Deklaro de TEJO pri Solidareco kun Ukrainio (LASTA MALNETO)

Sojle de nova milito, L. L. Zamenhof skribis en 1914: Sed memoru, memoru, memoru, ke la sola
rimedo, por atingi [konstantan] pacon, estas: forigi unu fojon por ¢iam la ¢efan katizon de la
militoj... la regadon de unuj gentoj super aliaj gentoj. (Post la Granda Milito: PVZ Originalaro Ill,
2692)

Samspirite, kiel organizo dedicita al libereco kaj al respekto de homaj rajtoj, TEJO kondamnas
la invadon de Ukrainio iniciatitan de la registaro de Rusio. TEJO strebas al solidareco kaj
estimo inter la popoloj kaj pledas por ke homoj, kie ajn en la mondo, ne suferu militon kaj giajn
efikojn, kiuj dividas la homaron. La milita agado fare de la registaro de Rusio kontralas niajn
idealojn pri demokratio, tutmonda paco kaj interkomprenigo; gi estas dangera malrespekto de
la fundamentaj homaj rajtoj. Tial ni decidis ne silenti pri gi.

TEJO solidarecas kun ¢iuj viktimoj de militoj: kun mortigitoj kaj vunditoj kaj kun ¢iuj rifugintoj.
Al ciuj niaj membroj, aktivuloj, partneroj kaj samideanoj en Ukrainio ni dissendas nian
subtenon. Ni ankal agnoskas la suferon de rusianoj, kiuj estis kontravole enplektitaj en la
militon. Ni solidarecas kun la kuradaj rusianoj, kiuj manifestacias kontrad §i riskante
malliberigon. Ni salutas tiujn pacajn batalantojn kiel parolantoj de lingvo de paco. Ni petas al
niaj samideanoj en la tuta mondo, kaj aparte en Ukrainio kaj Rusio, interkompreneme kaj
gefrate dialogi por flegi pacajn rilatojn inter la homoj, malgrat la kondamninda ago de la
registaro de Rusio.

TEJO alvokas por paco en Ukrainio kaj tra la mondo, por ke homoj povu vivi sen risko de
perforto, morto al subpremo. Ni pledas por la tuja retirigo de la militistaro de Rusio el
Ukrainio kaj por la respekto de la homaj rajtoj. Ni alvokas al Ciuj internaciaj instancoj strebi
utiligi diplomation por cesigi konfliktojn, provizi savan helpon al la viktimoj kaj konstrui
stabilan mondan pacon. Tio bazigu sur la respekto de Cies homaj rajtoj, inkluzive de lingvaj
rajtoj de etnaj malplimultoj. Ni apelacias al ¢iu esperantisto tra la tuta mondo: subtenu la
homajn rajtojn, pacon kaj interkomprenigon.

Tutmonda Esperantista Junulara Organizo (TEJO)
la 27-an de Februaro 2022

Por konkrete subteni esperantistojn trafitajn de la milito, vi povas donaci al Konto Espero de UEA.
Nun TEJO estas aktive enplektita en transnacia laborgrupo de la Forumo Junulara Edropa (FoJE).
La laborgrupo celas kunigi informojn inter Ukrainio kaj etropuniaj najbaraj landoj por efike
disponigi bezonatajn rimedojn. Se vi povas helpi au deziras kontribui al la agado de TEJO,
kontaktu la Oficejon de TEJO au la Komisionon pri Eksteraj Rilatoj (KER).


https://uea.org/alighoj/donacoj/espero

